
Cumprese un mes do falecemento nun incendio de tres dos nosos alumnos. A comunidade
educativa leva semanas conmocionada pola traxedia, pero tamén indignada porque todo segue
igual. Non esquecemos que catro dos nosos estudantes se viron afectados por un accidente que lle
custou a vida a tres deles e deixara secuelas inesquecibles noutro. Ademais compre lembrar que
nese incendio perderon as suas casas outro alumnado noso que neste momento esta en situaciéon
de garda legal temporal nunhas residencias que non son os seus fogares. Faisenos moi dificil
expresar toda esta tristeza que estamos a sentir, pero cdmpre facer o esforzo, porque ainda que foi
un incendio non provocado e, polo tanto, fortuito, o certo é que as condiciéns de precariedade foron

decisivas para que o desenlace do suceso resultase mortal.

Case un 25% da infancia en Galicia esta en situacidén de pobreza e/ou risco de exclusidn social e
un 8,5% dos menores vive en pobreza severa. Para as institucidns son numeros, pero para nds son
nenos e nenas con nomes e apelidos, nenos e nenas que nos miran todos os dias aos ollos, que nos
interpelan, nenos e nenas que aqui atopan un entorno seguro, calido, acolledor, brazos abertos e
sorrisos, pero féra non tefien unha vivenda digna, nin unha contorna segura. De pouco serve ofrecer
unha educacidn universal e gratuita, cando non se garanten os demais dereitos fundamentais. Non

hai igualdade de oportunidades cando se vive en condicions infrahumanas.

Corresponde as Administracidns Publicas garantir que a poboacion, e en especial, a nosa infancia,
tefa as necesidades basicas cubertas: alimentacion, vivenda, coidados, sanidade e educacion. Nos
centros descofiecemos, en moitas ocasions, as suas circunstancias, e noutras atopamos unha
barreira cando nos diriximos a Asuntos Sociais, sempre desbordados e sen a suficiente marxe de
actuacién. Como colectivo e como sociedade esiximos proteccién para todos os nenos e nenas que

vivan situacions que afecten directamente ao seu benestar fisico e emocional.

Todo o que non é previr, é chegar tarde, como se demostrou hai un mes. Estamos falando de

93.000 menores galegos, de 1 de cada 4 nenos que temos nos centros. Na actualidade, en 2023,



non hai unha lei especifica para protexer as crianzas, non hai bolsas concretas de alimentacion para
familias con baixos ingresos ou dotaciéns para que os pequenos non teifian que abandonar os
estudos por falta de recursos e oportunidades. Non contamos con vivendas sociais para ofrecerlles
unha solucién digna a quen as precisa e tefien ao seu coidado persoas vulnerables. Tampouco os
centros dispofiemos de recursos especificos para estas crianzas. E asi construimos a sociedade, na

desigualdade e en insensibilizarnos ante sucesos que ocorren ao noso caron.

Poriso as direcciéns dos centros afectados por esta traxedia estamos hoxe aqui, en nome de toda
a nosa comunidade educativa, porque non esquecemos, porque nos negamos a esquecer a Aldara,
a Ezequiel e Sara, sabedores de que esa é a Unica maneira de evitar que as cousas queden igual.
Non nos resignamos & sua perda, pero tampouco a que a sia morte fose en balde. Nas nosas aulas
segue a haber pequenos e pequenas en situacions de exclusidn social, non lle neguemos o dereito
a unha infancia digna e feliz. Nos dentro dos centros garantimos a sua igualdade, pero féra quen o
fai? Reclamamos os poderes publicos que se comprometan e actlen en favor da infancia. E un

dereito e tamén unha obriga como sociedade.

